
Datganiad Caethwasiaeth Fodern a Masnachu Pobl 
 






	Y Rheolwr Cyfrifol
	Prif Swyddog Gweithredu

	Dyddiad Adolygu Nesaf
	Medi 2026

	Dyddiad Adolygu Diwethaf
	Medi 2025

	Fersiwn
	2.0

	Mae’r ddogfen bolisi hon ar gael yn Gymraeg a Saesneg, a gellir gwneud cais amdani mewn fformatau eraill. 
Hefyd, mae dogfennau a chyfarfodydd sy’n ategu’r polisi hwn ar gael yn Gymraeg a Saesneg (os bydd angen, gallai fod yn ofynnol defnyddio cyfieithydd ar y pryd). Rydyn ni hefyd yn gallu trefnu bod addasiadau rhesymol, megis fformatau gwahanol, ar gael ond ichi ofyn amdanyn nhw.



Ein hymrwymiad i egwyddorion Deddf Caethwasiaeth Fodern 2015

Mae caethwasiaeth fodern yn golygu camfanteisio’n ddifrifol ar bobl er budd personol neu fasnachol. Mae’n cael ei gyflawni drwy fecanweithiau sy’n cynnwys masnachu pobl, bygythiadau o drais, llafur gorfodol, caethwasanaeth oherwydd dyledion ac atafaelu dogfennau. Fe’i gwelir mewn sawl ffurf, gan gynnwys ecsbloetio llafur, sy’n treiddio trwy gadwyni cyflenwi nwyddau a gwasanaethau.
Mae’r Comisiynydd wedi ymrwymo i egwyddorion Deddf Caethwasiaeth Fodern 2015 a diddymu caethwasiaeth fodern a masnachu pobl.

Fel cyflogwr cyfle cyfartal, mae’r Comisiynydd wedi ymrwymo i greu a chynnal amgylchedd gwaith anwahaniaethol a pharchus i’n staff. Mae'r Comisiynydd eisiau i’n holl staff deimlo’n hyderus eu bod yn gallu datgelu drwgweithredu heb unrhyw risg iddyn nhw eu hunain.

Mae prosesau recriwtio a rheoli pobl y Comisiynydd wedi’u cynllunio i sicrhau bod gan bob darpar weithiwr hawl gyfreithiol i weithio yn y DU ac i ddiogelu gweithwyr rhag unrhyw gamdriniaeth neu orfodaeth.

Nid yw’r Comisiynydd yn gwneud busnes gydag unrhyw sefydliad, yn y DU neu dramor, sy’n cefnogi neu y canfyddir ei fod yn ymwneud â chaethwasiaeth, gwasanaethfraint a llafur gorfodol.
Polisïau ac arferion gwaith

Mae’r Comisiynydd wedi ymrwymo i weithredu’n foesegol yn ei holl berthnasoedd a chymryd camau i nodi ac atal caethwasiaeth fodern mewn meysydd sydd o dan ei reolaeth neu ddylanwad uniongyrchol.
Mae’r Comisiynydd wedi ymrwymo i arferion gwaith teg ac mae’n gyflogwr sydd wedi’i achredu gan y Living Wage Foundation. 
Mae’r Comisiynydd yn cadw at ei chyfrifoldebau cyfreithiol ac mae wedi rhoi polisïau a phrosesau ar waith i gefnogi gallu’r sefydliad i fynd i’r afael â chaethwasiaeth fodern, yn y sefydliad ac yn y gadwyn gyflenwi. Mae’r rhain yn cynnwys y polisïau canlynol sydd ar gael i’r holl staff:
· Cod Ymddygiad
· Polisi Codi Pryderon
· Polisi Urddas a Chydraddoldeb yn y Gweithle
· Cynllun Cydraddoldeb Strategol
· Polisi recriwtio
· Polisi caffael
· Y weithdrefn ar gyfer archebu nwyddau a gwasanaethau

Bydd y Comisiynydd yn parhau i ddatblygu polisïau ac arferion gweithio i gefnogi’r gwaith o ddatblygu cadwyni cyflenwi mwy moesegol fel rhan o’n hymrwymiad parhaus i ddiddymu caethwasiaeth fodern a masnachu pobl.


Caffael

Mae’r Comisiynydd yn prynu nwyddau a gwasanaethau yn Neddf Caffael 2023 ac yn ystyried polisïau Llywodraeth Cymru wrth ddiffinio gofynion.  

Pan fydd gofyniad i gaffael nwyddau neu wasanaethau, bydd y rhain yn cael eu caffael yn unol â Neddf Caffael 2023. Lle bo’n berthnasol, yn rhesymol ac yn ymarferol, dilynir egwyddorion Datganiad Polisi Caffael Cymru.        

Mae Datganiad Polisi Caffael Cymru yn nodi’r weledigaeth strategol ar gyfer caffael yn y sector cyhoeddus yng Nghymru gyda 10 egwyddor allweddol yn canolbwyntio ar sicrhau llesiant i Gymru drwy gyflawni mentrau polisi blaengar. Mae rhagor o wybodaeth ar gael yn Egwyddorion Datganiad Polisi Caffael Cymru.
[bookmark: _Hlk129608524]Bydd y Comisiynydd yn ymdrechu i gynnal yr egwyddorion a dilyn y fframwaith polisi ynglŷn â chaffael nwyddau a gwasanaethau, fel y nodir yn Rheoli Arian Cyhoeddus Cymru. Mae Rheoli Arian Cyhoeddus Cymru yn rhoi trosolwg cynhwysfawr o’r prif egwyddorion ar gyfer rheoli adnoddau yng Nghymru. 

Cadwyni cyflenwi

Fel sefydliad bach ac oherwydd natur gwaith y Comisiynydd, mae ein hasesiad ohonom ni ein hunain yn nodi risg isel o gaethwasiaeth fodern yn ein sefydliad a’n cadwyni cyflenwi. Mae cadwyni cyflenwi’r Comisiynydd yn ymwneud yn bennaf â chyfleusterau, gwasanaethau proffesiynol a TGCh. 

Mae gan y Comisiynydd gysylltiadau uniongyrchol â chyflenwyr yng Nghymru ac yn y DU yn bennaf. Mae cadwyni cyflenwi yn gyfyngedig, ac mae’r sefydliad yn caffael nwyddau a gwasanaethau gan amrywiaeth gyfyngedig o gyflenwyr yn y DU, gan ddefnyddio fframweithiau Llywodraeth Cymru lle bo hynny’n bosibl.
Bydd y Comisiynydd yn gwreiddio egwyddorion y Ddeddf Caethwasiaeth Fodern drwy’r pethau canlynol:

· Sicrhau bod staff sydd â chyfrifoldebau caffael yn ymwybodol o Ddeddf Caethwasiaeth Fodern 2015 a’r camau priodol i’w cymryd os ydynt yn amau achos o gaethwasiaeth neu fasnachu pobl.
· Parhau i adolygu a datblygu polisïau caffael ac arferion gwaith i gefnogi’r gwaith o ddatblygu cadwyni cyflenwi mwy moesegol.

